
За прв пат во Македонија сертифицирани 30 консултанти  

за менаџмент 
 

30 професионални консултанти од Македонија се здобија со звање на Сертифицирани 
консултанти за менаџмент - Certified  Management Consultants (CMC) од Меѓународниот 
одбор за сертифицирани консултанти за менаџмент (ICMC).  Ова е првата група на 
сертифицирани консултанти за менаџмент која е обучена и сертифицирана во 
Македонија, и досега најголема група на сертифицирани консултанти преку една 
програма ширум светот. Процесот за сертифицирање беше организиран заедно со 
УСАИД Проектот за конкурентност, МЦА 2000 (Асоцијацијата на менаџмент консултанти), 
и Проектот на Европската банка за реконструкција и развој (ЕБРД) за советодавни бизнис 
услуги (БАС).  
 
“Ние во УСАИД сме задоволни што македонските компании сега имаат пристап до 
високо-квалитетни и професионални консултантски услуги за менаџмент, кои притоа им 
овозможуваат да анализираат и разрешуваат комплексни проблеми со бизнисот,”  рече 
Директорот за економски развој на УСАИД, Џозеф Лесард.  “Претпријатијата кои имаат 
подобри остварувања ќе помогнат да привлечат нови инвестиции, и притоа да се зголеми 
продуктивноста и продажбата. 
 
Сертификатот за CMC не е само знак за стандарди на консултантска работа од највисок 
квалитет, туку и придржување кон етичките правила на професијата.  Помалку од 2% од 
консултантите за менаџмент во светот го имаат постигнато ова ниво на остварување и се 
имаат стекнато со ова звање. Заедно со девет консултанти кои веќе работат во 
Македонија, а кои беа сертифицирани надвор од земјата, сега во Македонија има 
вкупно 39 сертифицирани консултанти за менаџмент (CMCs).  Со нивните заложби не 
само што ќе се подобри домашната бизнис клима, туку Македонија ќе се здобие со 
конкурентна предност на Балканот.  Со ова групно сертифицирање, Македонија сега се 
рангира на третото место во регионот во однос на капацитетот за CMC (по Романија (50 
CMCs) и Бугарија (45), и зад неа се Хрватска (30) и Словенија (10). Засега овие 
консултанти ги нема во Србија, Албанија и Црна Гора.   

Преку успешното комплетирање на процесот на сертифицирање, МЦА 2000 сега се 
стекнува со правото да стане полноправна членка на Институтите ICMC (глобална 
асоцијација на национални институти за менаџмент консалтинг од целиот свет) и оттаму 
ќе се стекне со овластување да организира обуки и да доделува сертификати.   

БЕЛЕШКА ЗА УРЕДНИЦИТЕ:    Американскиот народ, преку УСАИД, има инвестирано околу 500 
милиони американски долари во Македонија од 1993. УСАИД имплементира проекти со кои се 
зголемуваат инвестициите, се отвораат работни места, се намалува корупцијата, и се подобрува 

квалитетот на образованието во Македонија. Со овие иницијативи се поддржува транзицијата на 
Македонија кон стабилна демократија и нејзино успешно интегрирање во Еврпската Унија. УСАИД 
обезбедува економска и хуманитарна помош во повеќе од 100 земји. За повеќе информации 

посетете ја веб страницата http://macedonia.usaid.gov.  


